
Իրավական ակտի ընդունման անհրաժեշտությունը:

Իրավական ակտի ընդունման անհրաժեշտությունը պայմանավորված է՝ 2021 թվականի հունվարի 14-ի № 02/04.23/215-2021 հանձնարարականի կատարմամբ՝ Սյունիքի մարզի Գորիս համայնքի Շուռնուխ գյուղի մանր և խոշոր եղջերավոր կենդանիների սահմանային անցումների կանխումն ապահովելու նպատակով:

Ընթացիկ իրավիճակը և խնդիրները։

Ադրբեջանի Հանրապետության կողմից պատերազմական գործողությունների արդյունքում նոր սահմանային կետերի առաջացման հետևանքով Սյունիքի մարզի Գորիս համայնքի Շուռնուխ գյուղի մանր և խոշոր եղջերավոր կենդանիների սահմանային անցումների կանխումն ապահովելու նպատակով անհրաժեշտ է սահմանային գծի երկայնքով (մոտ 2.5-3.0 կմ) տեղադրել արևային «Էլեկտրական հովիվ» կոչվող սարք:
Հաշվի առնելով խնդրի հրատապությունը՝ ՀՀ էկոնոմիկայի նախարարության կողմից իրականացվել է գնային հարցումներ (կցվում են), որի արդյունքում որոշվել է «Էլեկտրական հովիվ» սարքը ձեռք բերել «ՍմարթԱգրո» ՓԲԸ-ից՝ 1417.0 հազ դրամ արժեքով: Միաժամանակ առաջարկվում է անհրաժեշտ գումարը հատկացնել ՀՀ կառավարության պահուստային ֆոնդի միջոցներից, սակայն տարեկան կտրվածքով վերոնշյալ գումարի չափով 1059 ծրագրի «12001. Հացահատիկային, հատիկաընդեղեն և կերային մշակաբույսերի սերմնաբուծության զարգացմանը աջակցություն» միջոցառման գծով նախատեսված ֆինանսական միջոցներից վերադարձվում է պահուստային ֆոնդ (միջոցառման գծով ֆինանսական միջոցները նախատեսված են տարեկանով): 

Կարգավորման նպատակը և բնույթը:

«Էլեկտրական հովիվ» սարքի տեղադրման միջոցով հնարավոր կլինի կանխել Շուռնուխ գյուղի խոշոր և մանր եղջերավոր կենդանիների սահմանային անցումը:

 Նախագծի մշակման գործընթացում ներգրավված ինստիտուտները և անձինք։ 
 	Որոշման նախագիծը մշակվել է Էկոնոմիկայի նախարարության կողմից: 

««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և գույք նվիրելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություն չի սպասվում։

1. Այլ իրավական ակտերում փոփոխությունների և/կամ լրացումների անհրաժեշտությունը
««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և գույք նվիրելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը

